
SAOPŠTENJE ZA JAVNOST 
 

ODREĐEN PRITVOR DRŽAVLJANIMA NARODNE REPUBLIKE KINE  
 
 Dana 07.05.2022. godine Osnovni sud Brčko distrikta BiH je po prijedlogu Tužilaštva 
Brčko distrikta BiH odredio pritvor u trajanju od 1 (jednog) mjeseca državljanima Narodne 
Republike Kine sa inicijalima S.B. rođen 1970. godine i S.X. rođen 1981. godine. Sud je 
ocjenom postojećih dokaza utvrdio da postoji osnovana sumnja da su osumnjičeni S.B. i SX. 
izvršili krivična djela – Otmica - iz člana 177. stav (2) Krivičnog zakona Brčko distrikta BiH u 
sticaju sa krivičnim djelom - Neovlaštena nabavka i držanje ili prodaja oružja ili bitnih dijelova 
za oružje – iz člana 65. stav (1) Zakona o oružju i municiji Brčko distrikta BiH, a prema 
osumnjičenoj W.S. rođena 1977. godine je određena mjera zabrane napuštanja boravišta i 
zabrana putovanja zbog krivičnog djela –  Otmica u pomaganju - iz člana 177. stav (2) u vezi sa 
članom 33. Krivičnog zakona Brčko distrikta BiH 
 

 Sud je utvrdio da je prijedlog za određivanje pritvora prvo i drugoosumnjičenom 
osnovan, odnosno da postoji osnovana sumnja da su isti uz pomoć lica W.S. oteli dva 
državljanina Narodne Republike Kine zbog dugovanja i protivpravno ih držali u jednom stanu na 
području Brčko distrikta BiH uz prijetnje oružjem da vrate dugovani novac. Prilikom donošenja 
rješenja za određivanje pritvora sud je još utvrdio da u konkretnom slučaju postoji opasnost od 
bjekstva, istovremeno i naročite okolnosti koje opravdavaju bojazan da bi prvo i 
drugoosumnjičeni mogli učiniti krivično djelo kojim prijete, a za to krivično djelo se može izreći 
kazna zatvora tri godine ili teža kazna.  
 
 
*Preduzimanje radnji u krivičnom postupku protiv određene osobe ne znači da je ta osoba zaista i 
odgovorna za izvršenje krivičnog djela. Prema principu presumpcije nevinosti, svako se smatra nevinim 
za krivično djelo dok se pravosnažnom presudom ne utvrdi njegova krivica.* 

